
Borgarráð

       

Samstarfssamningur við Miðborgina okkar

Lagt er til að borgarráð samþykki hjálagðan samstarfssamning Reykjavíkurborgar og 
Miðborgarinnar okkar fyrir árið 2016. Greiðslur skv. samningnum eru 5. mkr. á árinu 2016 og 
greiðast af kostnaðarstað 09510 (ýmsar samningsbundnar greiðslur). Í samræmi við samþykkt 
borgarráðs, dags. 3. nóvember 2016, á tillögum stýrihóps um málefni miðborgar er hér um að 
ræða lokasamning Reykjavíkurborgar og Miðborgarinnar okkar með fjárframlögum 
borgarinnar eins og verið hefur. 

Greinargerð:
Markmið samstarfs félagsins Miðborgin okkar og Reykjavíkurborgar er að stuðla að öflugri 
uppbyggingu, eflingu og markaðssetningu miðborgarinnar. Félagið Miðborgin okkar er félag 
kaupmanna og annarra rekstraraðila í verslun og þjónustu í miðborg Reykjavíkur sem stendur 
að eflingu og markaðssetningu miðborgarinnar í þágu þróunar og vaxtar atvinnulífs og 
þjónustu. Félagið er opið öllum þeim kaupmönnum og öðrum atvinnurekendum sem 
hagsmuna eiga að gæta og sem óska eftir að taka þátt í starfi þess.

Dagur B. Eggertsson

     

Hjálagt:
Drög að samstarfssamningi Reykjavíkurborgar og Miðborgarinnar okkar fyrir árið 2016.





 

 

Undirritaðir aðilar, Reykjavíkurborg, kt. 530269-7609, Ráðhúsi Reykjavíkur, Tjarnagötu 11 og Miðborgin 
okkar, kt. 491009-1360, gera með sér svohljóðandi 

SAMNING 

1. gr. Tilgangur og gildissvið 

Félagið Miðborgin okkar er félag kaupmanna og annarra rekstraraðila í verslun og þjónustu í miðborg 
Reykjavíkur sem stendur að eflingu og markaðssetningu miðborgarinnar í þágu þróunar og vaxtar 
atvinnulífs og þjónustu. Félagið er opið öllum þeim kaupmönnum og öðrum atvinnurekendum sem 
hagsmuna eiga að gæta og sem óska eftir að taka þátt í starfi þess. 

Markmið samstarfs félagsins Miðborgin okkar og Reykjavíkurborgar er að stuðla að öflugri uppbyggingu, 
eflingu og markaðssetningu miðborgarinnar. 

2. gr. Samningsverkið 

Á samningstímanum skuldbindur félagið Miðborgin okkar sig til að: 

• Vera vettvangur samvinnu og samráðs kaupmanna og annarra rekstraraðila í verslun og 
þjónustu um málefni miðborgar Reykjavíkur. 

• Beita sér fyrir aðgerðum, opinberri umræðu og upplýsingamiðlun í þágu miðborgarinnar. 

• Standa fyrir öflugri sameiginlegri markaðssetningu og kynningu á þeirri starfsemi sem fram fer í 
miðborginni.  

• Stuðla að bættri nýtingu bílastæðahúsa í miðborginni. 

• Efla mannlíf í miðborginni og stuðla að fögru, snyrtilegu og öruggu umhverfi. 

• Gæta hagsmuna Reykjavíkurborgar í starfi sínu og styðja við stefnumörkun hennar, s.s. 
Atvinnustefnu Reykjavíkurborgar, Aðalskipulagi Reykjavíkurborgar og Ferðamálastefnu 
Reykjavíkurborgar. 

Skuldbindingar félagsins gagnvart Reykjavíkurborg skv. samningi þessum skulu ávallt endurspeglast í 
samþykktum og aðgerðum þess á samningstímanum. 

3. gr. Fjárhagsskuldbindingar og greiðslur 

Samningurinn gildir fyrir árið 2016 og eru greiðslur Reykjavíkurborgar til Miðborgarinnar okkar sem hér 
segir:  

a. Fjárframlag til starfsemi og rekstrar félagsins: 
Árið 2016: 5.000 þ.kr. sem greiðist þann 1. desember. 

Greitt er gegn framvísun reikninga frá Miðborginni okkar. Félagið mun sjálft afla annarra þeirra tekna og 
styrkja, sem þörf er á til starfseminnar, s.s. með félagsgjöldum, styrkjum frá öðrum aðilum, frjálsum 
framlögum, markaðsstarfsemi eða öðrum hætti. 

4. gr. Ábyrgðaraðilar og tengiliðir  

Umsjón og eftirlit með framkvæmd samnings þessa er hjá skrifstofu eigna og atvinnuþróunar hjá 
Reykjavíkurborg. Framkvæmdastjóri Miðborgarinnar okkar hefur umsjón með framkvæmd samningsins 



 

 

fyrir hönd félagsins og er tengiliður við Reykjavíkurborg. Sérstakir tengiliðir verða skipaðir vegna 
einstakra verkefna. Þá heimilar félagið Miðborgin okkar Reykjavíkurborg að tilnefna áheyrnarfulltrúa til 
setu á stjórnar- og félagsfundum félagsins. 

5. gr. Eftirlit, eftirfylgni og kynningarmál 

Miðborgin okkar skal skila greinargerð að loknu hverju starfsári um ráðstöfun fjárframlags 
Reykjavíkurborgar og framvindu samstarfs í samræmi við skuldbindingar Miðborgarinnar okkar skv. 2. 
grein samnings þessa, í síðasta lagi 1. mars, og ársreikningi þegar hann liggur fyrir þó eigi síðar en 30. 
maí. Fjárhagsáætlun fyrir komandi starfsár skal skilað til Reykjavíkurborgar eigi síðar en 1. nóvember ár 
hvert. Samráðsfundi skal halda árlega þar sem farið er yfir framkvæmd samningsins og verkefnaáætlun 
komandi starfsárs. Framkvæmdastjóri Miðborgarinnar okkar boðar til fundar. 

Miðborgin okkar skal halda kynningu á því verki sem fjárveiting fór til án sérstakrar þóknunar sé eftir því 
óskað af Reykjavíkurborg. Miðborgin okkar skal upplýsa í kynningum á starfsemi sinni að félagið njóti 
fjárframlaga frá Reykjavíkurborg. Reykjavíkurborg á rétt á því að fá birt merki borgarinnar á öllu útgefnu 
efni félagsins. 

6. gr. Trúnaður 

Samningsaðilar skulu virða sem trúnaðarmál allar þær upplýsingar um starfsemi gagnaðila sem þeir 
kunna að öðlast við framkvæmd samnings þessa nema lög kveði á um annað, enda séu þær ekki almennt 
þekktar eða hafi verið gerðar opinberar. Þagnarskyldan helst eftir samningslok. Fulltrúar viðsemjanda 
skulu virða þagnarskyldu skv. 101 gr. sveitarstjórnarlaga nr. 138/2011.  

7. gr. Fyrirvarar, vanefndir og meðferð deilumála 

Samningur þessi er gerður með fyrirvara um samþykki borgarráðs og eru fjárveitingar Reykjavíkurborgar 
eftir fyrsta ár samningsins með fyrirvara um fjárheimildir samkvæmt fjárhagsáætlun á hverju ári eftir 
það. 

Reykjavíkurborg áskilur sér rétt til að rifta samningi þessum og/eða krefjast endurgreiðslu ef sannanlega 
er um forsendubrest eða vanefndir að ræða af hálfu Miðborgarinnar okkar. Telji annar samstarfsaðili sig 
ekki geta uppfyllt ákvæði samnings þessa skal tilkynnt um það tafarlaust skriflega. Ef fjárframlag frá 
Reykjavíkurborg er notað í öðrum tilgangi en samkvæmt samningi þessum eða á þann hátt að gengur í 
berhögg við markmið og stefnu Reykjavíkurborgar áskilur Reykjavíkurborg sér rétt til að rifta samningum 
og/eða krefjast endurgreiðslu framlagsins að hluta eða öllu leyti þegar í stað. Rísi mál vegna samningsins 
skal það rekið fyrir Héraðsdómi Reykjavíkur. 

8. gr. Framsal 

Miðborginni okkar er með öllu óheimilt að framselja skyldur sínar samkvæmt samningi þessum án 
samþykkis Reykjavíkurborgar.  

 

Reykjavík, [Dags.] 

 



 

 

 

F.h. Miðborgarinnar okkar        F.h. Reykjavíkurborgar 

 

Vottar að réttri undirskrift, dagsetningu: 

 

 

__________________________________ 

Nafn    kt. 

 

__________________________________ 

Nafn    kt. 

